Ծրագրով նախատեսված աշխատանքների իրականացման միավոր արժեքի հաշվարկ-հիմնավորում
Քարաթափերի կանխարգելման և ազդեցության բացառման միջոցառումների ճիշտ ընտրությունը լուրջ հիմնավորումներ է պահանջում: 
Քարաթափերի տեղամասերում բնակչության անվտանգության ապահովման և շենքերի ու շինությունների պաշտպանության նպատակով միջոցների ռացիոնալ և նպատակային օգտագործման համար նախատեսվում է գույքագրման աշխատանքներն իրականացնել հայեցակարգի երկրորդ փուլի` ինժեներաերկրաբանական և տեղաչափագրական հետազննությունների հետ համատեղ, ինչը թույլ կտա ապահովել տեխնիկատնտեսական առումով նպատակահարմար միջոցառումների ծրագրերի մշակումն ու իրականացումը, ինչպես նաև կբացառի հետագա ուսումնասիրությունների անհարկի կրկնությունը:

Համալիր աշխատանքների արդյունքում կորոշվեն քարաթափերի տեղամասերի երկրաբանական կառուցվածքը, ինժեներաերկրաբանական և ջրաերկրաբանական պայմանները, ապարների ֆիզիկամեխանիկական և ջրաֆիզիկական  հատկությունները, լանջի կայունությունը, քարաթափերի առաջացման պատճառները, զարգացման և ազդեցության վտանգավոր (ռիսկային) գոտիների սահմանները, իրական ռիսկերը, առկա և պոտենցիալ վտանգները, ուղղակի և անուղղակի վնասներն, ինչպես նաև կկանխատեսվի երևույթի հետագա զարգացման հնարավորությունը:  

Քանի որ, հանրապետությունում քարաթափերի տեղամասերում ուսումնասիրություններ չեն իրականացվել և այդ աշխատանքների գնահատման համար ներկայումս չկան մշակված խոշորացված արժեքներ, ուստի որպես լանջային պրոցես` քարաթափերի մինչև 1 հա մակերեսով տեղամասում ծրագրով նախատեսված համալիր աշխատանքների իրականացման համար ելակետային է ընդունվել 554.0 հազ դրամը, որը որոշվել է ՀՀ կառավարության 28.03.2002թ. N 13 արձանագրային որոշմամբ հավանության արժանացած <Հայաստանում անապատացման դեմ պայքարի գործողությունների ազգային ծրագրի> շրջանակներում իրականացված ուսումնասիրությունների խոշորացված արժեքների հիման վրա: 
ՀՀ կառավարության 28.03.2002թ. արձանագրային որոշմամբ հավանության արժանացած <Հայաստանում անապատացման դեմ պայքարի գործողությունների ազգային ծրագրի> շրջանակներում ՀՀ Տավուշի մարզի Մակարավանք հուշահամալիրի 30 հա մակերեսով սողանքային տեղամասում 2003 թվականին իրականացված ինժեներական հետազննական աշխատանքների տեսակները և արժեքները բերվում են ստորև.
Տեղագրական  և  գեոդեզիական  աշխատանքներ
1. Որպես հիմք բոլոր տեսակի հետազոտությունների անցկացման, դրանց տվյալների ֆիքսման, ինչպես նաև հետագա միջոցառումների ընտրման ու նախագծման համար նախատեսվում է տեղագրական (տոպոգրաֆիական) 1:1000 մասշտաբի հանույթ շուրջ 35 հեկտար մակերեսի վրա՝ ընդգրկելով սողանքային մարմինն ու հարակից տարածքը, հատկապես վանքի և դրանից դեպի արևմուտք ընկած տարածքը  - աշխատանքների կատարման նախատեսվող արժեքը՝ 1650.0 հազ  դրամ;

2. Գեոդեզիական ցանցի ստեղծում սողանքային պրոցեսների դինամիկայի երկարատև դիտարկումների անցկացման համար՝ տարբեր տեսակի (երկարաժամկետ, վաղօրոք, կարճաժամկետ և այլն) կանխատեսումների նպատակով – 1100.0 հազ դրամ;

3. Դիտարկումների անցկացում – 880.0 հազ դրամ (մեկ տարվա դիտարկումների ցիկլի արժեքը):

Ինժեներաերկրաբանական   հետազոտություններ
1. նախկին տարիների հետազոտությունների նյութերի հավաքագրում, ուսումնասիրություն, վերլուծություն, մշակում, այդ թվում՝ տարբեր տարիների աէրոլուսա¬նկարների վերծանում, համեմատում, համապատասխան ուրվագծերի ու քարտեզների կազմում, տեղադիտական ու հանույթային երթուղիների և դաշտային այլ աշխատանքների ծրագրերի մշակում – 880.0 հազ դրամ;

2. ինժեներաերկրաբանական տեղադիտություն` շուրջ 100 հա տարածքում – 165.0 հազ դրամ;

3. ինժեներաերկրաբանական 1:2000 մասշտաբի  հանույթ՝ շուրջ 30 հա տարածքում– 990.0 հազ դրամ:

Լեռնա – հորատման աշխատանքներ, այդ թվում՝
1 հորատանցքերի անցում – 12 հատ, 360 գծամետր ընդհանուր ծավալով, որից 6 հորատանցքը միջինը 40 մ խորությամբ և 6–ը՝  միջինը  20 մ խորությամբ յուրաքանչյուրը:   Հորատումը նախատեսվում է մեխանիկական սյունային եղանակով, առանց լվացման, կարճ ուղերթերով, գրունտների և ստորգետնյա ջրերի նմուշարկումներով – 4950.0 հազ դրամ;

2. հետախուզահորերի անցում – 6 հատ՝  միջինը  5 մ խորությամբ՝ գրունտների նմուշարկումներով  – 440.0 հազ դրամ: Հորատանցքերը /բացի դիտարկման համար նախատեսվածից/ և հետախուզահորերը    անցումից հետո պետք է շերտ առ շերտ պարտադիր լցվեն տոփանումով: 

Փորձաֆիլտրացիոն հետազոտություններ, այդ թվում՝
1. արտամղումներ հորատանցքերից – 2 արտամղում –  550.0 հազ դրամ; 

2. ջրալցում հետախուզահորերի մեջ – 2 ջրալցում –– 110.0 հազ դրամ:

Ինժեներաերկրաֆիզիկական հետազոտություններ, այդ թվում՝
1. Էլեկտրահետախուզական աշխատանքներ – հետազոտություններ հորատանցքերում՝ երկրի մակերևույթից (երկրաբանական կտրվածքի, հիդրոերկրաբանական  պայմանների, գրունտների հատկությունների ուսումնասիրության, լարված վիճակի չափումներ և այլն) – 1240.0 հազ դրամ;

2. Սեյսմահետախուզական և ակուստիկական հետազոտություններ երկրի մակերևույթից հորատանցքերում և դրանց միջև –– 960.0 հազ դրամ:

Գրունտների դաշտային հետազոտություններ հորատանցքերում /պրեսիոմետրիական/  և հետախուզահորերում –– 385.0 հազ դրամ:

Լաբորատոր հետազոտություններ, այդ թվում՝
1. գրունտների ֆիզիկամեխանիկական ու ջրաֆիզիկական հատկությունների /շուրջ 40    նմուշ/ –– 440.0 հազ դրամ;

2. ստորգետնյա ջրերի նմուշների /շուրջ 10 նմուշ/ –  110.0 հազ դրամ:

Դաշտային հետազոտությունների նյութերի կամերալ /գրասենյակային/ մշակում, այդ թվում՝
1. լեռնահորատման աշխատանքների – 550.0 հազ դրամ;

2. ինժեներաերկրաբանական հանույթի – 165.0 հազ դրամ.

3. հիդրոերկրաբանական, փորձաֆիլտրացիոն և ռեժիմային դիտարկումների – 165.0 հազ դրամ;

4. ինժեներաերկրաֆիզիկական աշխատանքների – 220.0 հազ դրամ;

5. գրունտների և ստորգետնյա ջրերի լաբորատոր և դաշտային հետազոտությունների–192.5 հազ դրամ; 

6. լանջի կայունության հաշվարկներ – 165.0 հազ դրամ;

7. հաշվետվության կազմում, ձևավորում – 302.5 հազ դրամ:

Ընդամենը նախատեսված աշխատանքների արժեքը /30 հա սողանքային տեղամասի համար/  կազմում է 16610.0  հազ դրամ, իսկ 1 հա սողանքային տեղամասի համար կկազմի 554.0 հազ դրամ: 

